Isch niamad mia da
Döt doba siehchst’n, da Hof,
ganz vircha steaht’r am Egg

viel hundrt Jahr iatz schua,

und iatz, iatz steaht’r laar,

kua Mensch isch mia da,

und niamad kimmrat sih drum.

So trauri schaugt’r acha
Mit seina halbgschloßna Oga,

ganz triab, fast blind sei d’ Scheiba,

ma hat sa schua lang numma putzt.

Er woaß, es geaht ’m End zua,

dr Erb isch fort, isch ganga.

Allua, was will’r tia?
Allua, ma kann’n vrschtiah,

kua Madla, es geaht’m kuas aucha,

kua Frau, er bringt kuana hea,

’s Giatla zuicht numma,

isch andrsch, isch numma amea.

